
Shri Ganeshahridaya Stotram

ஶ்ரீக³ணேஶஹ்ரு’த³யம் ஸ்தோத்ரம்

॥ ஶ்ரீக³ணேஶாய நம: ॥
॥ ஶ்ரீஉமாமஹேஶ்வராப்⁴யாம் நம: ॥
ஶௌநக உவாச ।
ப்ரக்ரு’தம் வத³ஸூத த்வம் ஸம்வாத³ம் ஶங்கரஸ்ய ச ।
ஸநகாதே³ர்விஶேஷேண ஸர்வஸித்³தி⁴கரம் பரம் ॥ 1॥
நாநாவதாரஸம்யுக்தம் தூ⁴ம்ரவர்ணசரித்ரகம் ।
ஶ்ருத்வா ஸநகமுக்²யாஸ்தம் கிமூசுர்யோக³ஸித்³த⁴யே ॥ 2॥
ஸூத உவாச ।
தூ⁴ம்ரவர்ணாவதாரஸ்ய ஶ்ருத்வாऽஹம் வத⁴ஸம்ஶ்ரிதம் ।
சரிதம் ஹ்ரு’ஷ்டரோமாண: பப்ரச்சு:² ஶங்கரம் த்³விஜா: ॥ 3॥
ஸநகாத்³யா ஊசு: ।
நாநாவதாரஸம்யுக்தம் ஶ்ருத்வாமாஹாத்ம்யமுத்தமம் ।
தூ⁴ம்ரவர்ணாவதாரஸ்ய ஸந்துஷ்டா:ஸ்ம ஸதா³ஶிவ ॥ 4॥
அது⁴நா ஶாதி⁴ ஸர்வேஶ யோக³ப்ராப்த்யர்த²முத்தமம் ।
விதி⁴ம் ஸுக²கரம் ஶீக்⁴ரம் ஸுக³மம் யோகி³நாயக ॥ 5॥
ஶிவ உவாச ।
க³ணேஶஹ்ரு’த³யம் வக்ஷ்யே ஸர்வஸித்³தி⁴ப்ரதா³யகம் ।
ஸாத⁴காய மஹாபா⁴கா:³ ஶீக்⁴ரேண ஶாந்தித³ம் பரம் ॥ 6॥ (ஶீக்⁴ரம் வை)

புராऽஹம் க³ணநாத²ஸ்ய த்⁴யாநயுக்தோऽப⁴வம் த்³விஜா: ।
தத்ர மாம் ஸரிதாம் ஶ்ரேஷ்டா² ஜகா³த³ வாக்யமுத்தமம் ॥ 7॥
க³ங்கோ³வாச ।
வத³ ஶங்கர கஸ்ய த்வம் த்⁴யாநம் கரோஷி நித்யதா³ ।
இச்சா²மி தமஹம் ஜ்ஞாது த்வத்த: கிம் பரமம் மதம் ॥ 8॥

ஶிவ உவாச ।
க³ணேஶம் தே³வதே³வேஶம் ப்³ரஹ்மப்³ரஹ்மேஶமாத³ராத் ।
த்⁴யாயாமி ஸர்வபா⁴வஜ்ஞே குலதே³வம் ஸநாதநம் ॥ 9॥
தஸ்ய யத்³ஹ்ரு’த³யம் தே³வி கு³ப்தம் ஸர்வப்ரதா³யகம் ।
கத²யிஷ்யாமி ஸர்வஜ்ஞே யேந ஜ்ஞாஸ்யஸி தம் விபு⁴ம் ॥ 10॥
புராऽஜ்ஞாநாவ்ரு’தோऽஹம் து தபஸி ஸம்ஸ்தி²தோऽப⁴வம் ।
தத்ர தப: ப்ரபா⁴வேண ஹ்ரு’த்³யபஶ்யம் க³ஜாநநம் ॥ 11॥
தஸ்ய த³ர்ஶநமாத்ரேண ஸ்பூ²ர்தி: ப்ராப்தா மயா ப்ரியே ।
தயா க³ணேஶ்வரம் ஜ்ஞாத்வா யோகி³வந்த்³யோऽப⁴வம் முதா³ ॥ 12॥
தத்தேऽஹம் ஶ‍்ரு’ணு வக்ஷ்யாமி க³ணேஶஹ்ரு’த³யம் பரம் ।
யேந கா³ணேஶயோகே³ த்வம் நிபுணா ஸம்ப⁴விஷ்யஸி ॥ 13॥
ௐ அஸ்ய ஶ்ரீக³ணேஶஹ்ரு’த³யஸ்தோத்ரமந்த்ரஸ்ய ஶம்பு⁴ர்ரு’ஷி: ।
நாநாவிதா⁴நி ச²ந்தா³ம்ஸி । ஶ்ரீ க³ணேஶோ தே³வதா । க³மிதி பீ³ஜம் ।
ஜ்ஞாநாத்மிகா ஶக்தி: । நாத:³ கீலகம் ।
ஶ்ரீக³ணபதிப்ரீத்யர்த²மபீ⁴ஷ்டஸித்³த⁴யர்த²ம் ஜபே விநியோக:³ ।
அத² கரந்யாஸ: ।
ௐ கா³ம் அங்கு³ஷ்டா²ப்⁴யாம் நம: ।
ௐ கீ³ம் தர்ஜநீப்⁴யாம் நம: ।
ௐ கூ³ம் மத்⁴யமாப்⁴யாம் நம: ।
ௐ கை³ம் அநாமிகாப்⁴யாம் நம: ।
ௐ கௌ³ம் கநிஷ்டி²காப்⁴யாம் நம: ।
ௐ க:³ கரதலகரப்ரு’ஷ்டா²ப்⁴யாம் நம: ।
இதி கரந்யாஸ: ॥
அத²ஹ்ரு’த³யாத்³யங்க³ந்யாஸ: ।
ௐ கா³ம் ஹ்ரு’த³யாய நம: ।
ௐ கீ³ம் ஶிரஸே ஸ்வாஹா ।
ௐ கூ³ம் ஶிகா²யை வஷட் ।
ௐ கை³ம் கவசாய ஹும் ।
ௐ கௌ³ம் நேத்ரத்ரயாய வௌஷட் ।
ௐ க:³அஸ்த்ராய ப²ட் ।

இதி ஹ்ரு’த³யாத்³யங்க³ந்யாஸ: ॥
அத² த்⁴யாநம் ।
ஸிந்தூ³ராப⁴ம் த்ரிநேத்ரம் ப்ரு’து²தரஜட²ரம் ரக்தவஸ்த்ராவ்ரு’தம் தம்
பாஶம் சைவாங்குஶம் வை ரத³நமப⁴யத³ம் பாணிபி:⁴ ஸந்த³தா⁴நம் ॥

ஸித்³த்⁴யா பு³த்³த்⁴யா ப்ரஶ்லிஷ்டம் (ப்ரஶிஷ்டம்) க³ஜவத³நமஹம் சிந்தயே
ஹ்யேகத³ந்தம்
நாநாபூ⁴ஷாபி⁴ராமம் நிஜஜநஸுக²த³ம் நாபி⁴ஶேஷம் க³ணேஶம் ॥ 14॥

இதி த்⁴யாநம் ।
ஏவம் த்⁴யாத்வா மாநஸோபசாரை: பூஜயேத் ।
கிஞ்சிந்மூலமந்த்ரம் ஜப்த்வா ஹ்ரு’த³யம் படே²த் ॥
ௐ க³ணேஶமேகத³ந்தம் ச சிந்தாமணிம் விநாயகம் ।
து³ண்டி⁴ராஜம் மயூரேஶம் லம்போ³த³ரம் க³ஜாநநம் ॥ 15॥
ஹேரம்ப³ம் வக்ரதுண்ட³ம் ச ஜ்யேஷ்ட²ராஜம் நிஜஸ்தி²தம் ।
ஆஶாபூரம் து வரத³ம் விகடம் த⁴ரணீத⁴ரம் ॥ 16॥
ஸித்³தி⁴பு³த்³தி⁴பதிம் வந்தே³ ப்³ரஹ்மணஸ்பதிஸம்ஜ்ஞிதம் ।
மாங்க³ல்யேஶம் ஸர்வபூஜ்யம் விக்⁴நாநாம் நாயகம் பரம் ॥ 17॥
ஏகவிம்ஶதி நாமாநி க³ணேஶஸ்ய மஹாத்மந: ।
அர்தே²ந ஸம்யூதாந்யேவ ஹ்ரு’த³யம் பரிகீர்திதம் ॥ 18॥
க³ங்கோ³ வாச ।
ஏகவிம்ஶதிநாம்நாம் த்வமர்த²ம் ப்³ரூஹி ஸதா³ஶிவ ।
க³ணேஶஹ்ரு’த³யம் யேந ஜாநாமி கருணாநிதே⁴ ॥ 19॥
ஶிவ உவாச ।
க³காரரூபம் விவித⁴ம் சராசரம் ணகாரக³ம் ப்³ரஹ்ம ததா² பராத்பரம் ।
தயோ: ஸ்தி²தாஸ்தஸ்ய க³ணா: ப்ரகீர்திதா க³ணேஶமேகம் ப்ரணமாம்யஹம் பரம் ॥
20॥
மாயாஸ்வரூபம் து ஸதை³கவாசகம் த³ந்த: பரோ மாயிகரூபதா⁴ரக: ।
யோகே³ தயோரேகரத³ம் ஸுமாநிநி தீ⁴ஸ்த²ம் நதோऽஹம் ஜநப⁴க்திலாலஸம் ॥ 21॥
சித்தப்ரகாஶம் விவிதே⁴ஷு ஸம்ஸ்த²ம் லிப்தம் ந லேபாதி³ விவர்ஜிதம் தம் ।

போ⁴கை³ர்விஹீநம் த்வத² போ⁴க³காரகம் சிந்தாமணிம் தம் ப்ரணமாமி நித்யம் ॥ 22॥
விநாயகம் நாயகவர்ஜிதம் ப்ரியே விஶேஷதோ நாயகமீஶ்வராத்மநாம் ।
நிரங்குஶம் தம் ப்ரணமாமி ஸர்வத³ம் ஸதா³த்மகம் பா⁴வயுதேந சேதஸா ॥ 23॥
வேதா:³ புராணாநி மஹேஶ்வராதி³கா: ஶாஸ்த்ராணி யோகே³ஶ்வரதே³வமாநவா: ।
நாகா³ஸுரா ப்³ரஹ்மக³ணாஶ்ச ஜந்தவோ டு⁴ண்ட⁴ந்தி வந்தே³ த்வத² து³ண்டி⁴ராஜகம்
॥ 24॥
மாயார்த²வாச்யோ ஹி மயுரபா⁴வோ நாநாப்⁴ரமார்த²ம் ப்ரகரோதி (ப்ரகரோமி) தேந் ।
தஸ்மாந் மயூரேஶமதோ² வத³ந்தி நமாமி மாயாபதிமாஸமந்தாத் ॥ 25॥
யஸ்யோத³ராத்³விஶ்வமித³ம் ப்ரஸூதம் ப்³ரஹ்மாணி தத்³வஜ்ஜட²ரே ஸ்தி²தாநி ।
அநந்தரூபம் ஜட²ரம் ஹி யஸ்ய லம்போ³த³ரம் தம் ப்ரணதோऽஸ்மி நித்யம் ॥ 26॥
ஜக³த்³க³லாதோ⁴ க³ணநாயகஸ்ய க³ஜாத்மகம் ப்³ரஹ்மஶிர: பரேஶம் ।
தயோஶ்ச யோகே³ ப்ரவத³ந்தி ஸர்வே க³ஜாநநம் தம் ப்ரணமாமி நித்யம் ॥ 27॥
தீ³நார்த²வாச்யஸ்த்வத² ஹேர்ஜக³ச்ச ப்³ரஹ்மார்த²வாச்யோ நிக³மேஷு ரம்ப:³ ।
தத்பாலகத்வாச்ச தயோ: ப்ரயோகே³ ஹேரம்ப³மேகம் ப்ரணமாமி நித்யம் ॥ 28॥
விஶ்வாத்மகம் யஸ்ய ஶரீரமேகம் தஸ்மாச்ச வக்த்ரம் பரமாத்மரூபம் ।
துண்ட³ம் ததே³வம் ஹி தயோ: ப்ரயோகே³ தம் வக்ரதுண்ட³ம் ப்ரணமாமி நித்யம் ॥
29॥
மாதாபிதாऽயம் ஜக³தாம் பரேஷாம் தஸ்யாऽபி மாதா ஜநகாதி³கம் ந ।
ஶ்ரேஷ்ட²ம் வத³ந்தே நிக³மா: பரேஶ தம் ஜ்யேஷ்ட²ராஜம் ப்ரணமாமி நித்யம் ॥ 30॥
நாநாசது:ஸ்த²ம் விவிதா⁴த்மகேந ஸம்யோக³ரூபேண நிஜஸ்வரூபம் ।
பூர்யஸ்ய ஸா பூர்ணஸமாதி⁴ரூபா ஸ்வாநந்த³நாத²ம் ப்ரணமாமி சாத: ॥ 31॥
மநோரதா²ந் பூரயதீஹ க³ங்கே³ சராசராணாம் ஜக³தாம் பரேஷாம் ।
அதோ க³ணேஶம் ப்ரவத³ந்தி சாஶாப்ரபூரகம் தம் ப்ரணமாமி நித்யம் ॥ 32॥
வரை:ஸமாஸ்தா²பிதமேவ ஸர்வம் விஶ்வம் ததா² ப்³ரஹ்மவிஹாரிணா ச ।
அத: பரம் விப்ரமுகா² வத³ந்தி வரப்ரத³ம் தம் வரத³ம் நதோऽஸ்மி ॥ 33॥
மாயாமயம் ஸர்வமித³ம் விபா⁴தி மித்²யாஸ்வரூபம் ப்⁴ரமதா³யகம் ச ।
தஸ்மாத்பரம் ப்³ரஹ்ம வத³ந்தி ஸத்யமேநம் பரேஶம் விகடம் நமாமி ॥ 34॥
சித்தஸ்ய ப்ரோக்தா முநிபி: ⁴ ப்ரு’தி²வ்யோ நாநாவிதா⁴ யோகி³பி⁴ரேவ க³ங்கே³ ।

தாஸாம் ஸதா³ தா⁴ரக ஏக ஏவ வந்தே³ ச த⁴ரணீத⁴ரமாதி³பூ⁴தம் ॥ 35॥
விஶ்வாத்மிகா ப்³ரஹ்மமயீ ஹி பு³த்³தி: ⁴ தஸ்யா விமோஹப்ரதி³கா ச ஸித்³தி: ⁴ ।
தாப்⁴யாம் ஸதா³ கே²லதி யோக³நாத:² தம் ஸித்³தி⁴பு³த்³தீ⁴ஶமதோ² நமாமி ॥ 36॥
அஸத்யஸத் ஸாம்யதுரீயநைஜ்யக³ந்நிவ்ரு’த்தி ரூபாணி (ப்³ரஹ்மாணி) விரச்ய
கே²லக: ।
ஸதா³ஸ்வயம் யோக³மயேந பா⁴தி தம் நமாம்யதோऽஹம் த்வத² ப்³ரஹ்மணஸ்பதிம்
॥ 37॥
அமங்க³ளம் விஶ்வமித³ம் ஸஹாத்மபி:⁴ அயோக³ஸம்யோக³யுதம் ப்ரணஶ்வரம் ।
தத: பரம் மங்க³ளரூபத⁴தா⁴ரகம் நமாமி மாங்க³ல்யபதிம் ஸுஶாந்தித³ம் ॥ 38॥
ஸர்வத்ரமாந்யம் ஸகலாவபா⁴ஸகம் ஸுஜ்ஞை: ஶுபா⁴தா³வஶுபா⁴தி³பூஜிதம் ।
பூஜ்யம் ந தஸ்மாந்நிக³மாதி³ஸம்மதம் தம் ஸர்வபூஜ்யம் ப்ரணதோऽஸ்மி நித்யம் ॥
39॥
பு⁴க்திம் ச முக்திம் ப்ரத³தா³தி துஷ்டோ ப⁴க்திப்ரியோ நிஜவிக்⁴நஹா ச ।
ப⁴க்த்யா விஹீநாய த³தா³தி விக்⁴நாந் தம் விக்⁴நராஜம் ப்ரணமாமி நித்யம் ॥ 40॥
நாமார்த²யுக்தம் கதி²தம் ப்ரியே தே விக்⁴நேஶ்வரஸ்யைவ பரம் ரஹஸ்யம் ।
ஸப்தத்ரிநாம்நாம் ஹ்ரு’த³யம் நரோ யோ ஜ்ஞாத்வா பரம் ப்³ரஹ்மமயோ ப⁴வேதி³ஹ ॥
41॥
க³ங்கோ³வாச ।
நாம்நாம் யத்²ரு’த³யம் ப்ரோக்தம் த்வயா ப்³ரஹ்மபத³ம் பரம் ।
ந தத்ராநுப⁴வோ மே து தத³ர்த²ம் வத³ ஶங்கர ॥ 42॥
ஶிவ உவாச ।
மந்த்ரம் க்³ரு’ஹ்ய க³ணேஶஸ்ய புரஶ்சரணமார்க³த: ।
ப⁴ஜ த்வம் தேந தம் ஜ்ஞாநம் ப⁴விஷ்யதி ந ஸம்ஶய: ॥ 43॥
ஹ்ரு’த³யம் மந்த்ரராஜஸ்ய கத²யாமி ஸமாஸத: ।
மந்த்ர ஏவ க³ணேஶாநோ ந பி⁴ந்நஸ்தத்ர வர்ததே ॥ 44॥
க³காரோ ப்³ரஹ்மதே³வஶ்சாऽகாரோ விஷ்ணு: ப்ரகீர்தித: ।
பி³ந்து:³ ஶிவஸ்ததா² பா⁴நு:ஸாநுநாஸிக ஸம்ஜ்ஞித: ॥ 45॥
தேஷாம் ஸந்தி⁴ர்மஹாஶக்திரேபி: ⁴ ஸ மந்த்ர உச்யதே ।

தே³வதா க³ணநாத²ஸ்து தேஷாம் ஸம்யோக³காரக: ॥ 46॥
தேப்⁴யஸ்தாரமயம் விஶ்வம் ஸமுத்பந்நம் ப்ரியே புரா ।
அதஸ்தாரயுதோ மந்த்ரோ க³ணேஶைகாக்ஷராக்ரு’தி: ॥ 47॥
தார:ஸ ஷட்³ வித: ⁴ ப்ரோக்தஸ்தந்நிபோ³த⁴ ஸரித்³வரே ।
அகாரோகாரகௌ: ப்ரோக்தௌ: மகாரோ நாத³பி³ந்து³கே ॥ 48॥
ஶூந்யம் வித்³தி⁴ மஹாமாயே தத்ர பே⁴த³ம் வதா³ம்யஹம் ।
ஶூந்யம் தே³ஹீஸ்வரூபம் து பி³ந்து³ர்தே³ஹ இதி ஸ்ம்ரு’த: ॥ 49॥
தாப்⁴யாம் சதுர்வித⁴ம் விஶ்வம் ஸ்தூ²லாதி³பே⁴த³தா⁴ரகம் ।
ஏதாத்³ரு’ஶம் பி³ஜாநீஹி மந்த்ரராஜம் க³ஜாநநம் ॥ 50॥
ஆக³மோக்தவிதா⁴நேந க்ரு’த்வா ந்யாஸாதி³கம் புரா ।
ததோ க³ணேஶ்வரம் பூஜ்ய ஜபம் குர்யாத்³விசக்ஷண: ॥ 51॥
தத்³த³ஶாம்ஶேந ஹோமம் வை குர்யாதா³க³மமார்க³த: ।
தத்³த³ஶாம்ஶமிதம் ப்ரோக்தம் தர்பணம் க³ணபஸ்ய ச ॥ 52॥
தத்³த³ஶாம்ஶமிதம் தே³வி மார்ஜநம் தத்³த³ஶாம்ஶத: ।
விப்ராணாம் போ⁴ஜநம் ப்ரோக்தமேவம் பஞ்சாங்க³முச்சதே ॥ 53॥
யதா²விதி⁴க்ரு’தம் சைதத்ஸத்³யோ ஹி ப²லத³ம் ப⁴வேத் ।
அதஸ்த்வம் மந்த்ரராஜஸ்ய பஞ்சகம் தத்ஸமாசர ॥ 54॥
ஏவமுக்த்வாத³தே³ தஸ்யை மந்த்ரம் விதி⁴ஸமந்விதம் ।
க³ணேஶஸ்ய ப்ரணம்யைவ மாம் யயௌ ஸா தபோऽர்த²த: ॥ 55॥
மயூரேஶம் ஸமாஸாத்³ய சகார தப உத்தமம் ।
க³ங்கா³ தத்ரைவ விப்ரேஶா மந்த்ரத்⁴யாநபராயணா ॥ 56॥
புரஶ்சரணமேகம் ஸா சகார ஸரிதாம் வரா ।
தத: ப்ரஸந்நதா யாதோ க³ணேஶோ ப⁴க்தவத்ஸல: ॥ 57॥
தஸ்யைவ க்ரு’பயா தஸ்யா ஹ்ரு’தி³ ஜ்ஞாநம் ப³பூ⁴வ ஹ ।
தேநைகவிம்ஶதேர்நாம்நாமர்த²ஜ்ஞா தத்க்ஷணாத³பூ⁴த் ॥ 58॥
ததோ ஹர்ஷயுதா தே³வீ தத்ர வாஸம் சகார ஸா ।
நித்யம் ப⁴க்திஸமாயுக்தாऽப⁴ஜத்தம் க³ணநாயகம் ॥ 59॥

ஸநகாத்³யா ஊசு: ।
ப்³ரஹ்மபூ⁴தா ஸரித்ஶ்ரேஷ்டா² மயூரேஶம் கத²ம் ப்ரபோ⁴ ।
அப⁴ஜத்தஸ்ய மார்க³ம் நோ ப்³ரூஹி நாத² நமோऽஸ்து தே ॥ 60॥
ஶிவ உவாச ।
ப்³ரஹ்மபூ⁴தோ நரோ யோகீ³ க³ணேஶமப⁴ஜத்ஸதா³ ।
நவதா⁴ ப⁴க்திபா⁴வேந தத்பரஶ்ச மஹர்ஷய: ॥ 61॥
புத்ர: கலத்ரம் ஜநகௌ ஸுஹ்ரு’த³க³ணோ த்³ரவ்யம் ஸகா²வ்ரு’த்திஜவித்³யயா யுதம்
।
ஸ்வர்க³ஸ்து மோக்ஷோ விவித⁴ம் த்வமேவ மே ஸ்வாமீ கு³ருர்விக்⁴நபதி: பராத்பர: ॥
62॥
ஸாம்ஸர்கி³கம் காயிகவாசிகம் பரம் கர்மாசரந்மாநஸஜம் த்ரிதே³ஹத: ।
ஜ்ஞாநம்ஹ்ரு’தி³ஸ்த²ம் ச மயா பராத்பரம் வித்⁴நேஶ்வராயேதி ஸமர்பிதம் கில॥ 63॥
யோகா³காரேண விக்⁴நேஶ ஏகாநேகாதி³ஸம்ஶ்ரித: ।
பு⁴ங்க்தே ஸ விவிதா⁴ந்போ⁴கா³ந் ஶுபா⁴ऽஶுப⁴ஸமாஶ்ரிதாந் ॥ 64॥
நாஹம் நர:ஸ்வயம் ஸாக்ஷாத் க்ரீட³தி க³ணநாயக: ।
ஸ்வாமிஸேவகபா⁴வேந ப்³ரஹ்மணி ஶோப⁴தே ரத: ॥ 65॥
அநேந விதி⁴நா விப்ரா ப⁴ஜந்தே க³ணநாயகம் ।
யோகி³ந: ஶுகமுக்²யாஶ்ச முத்³க³லாத்³யா மஹர்ஷய: ॥ 66॥
ஏதத்ஸர்வம் ஸமாக்²யாதம் கு³ஹ்யம் க³ணபதேர்மயா ।
ஹ்ரு’த³யம் தேந விக்⁴நேஶம் தோஷயத்⁴வம் மஹர்ஷய: ॥ 67॥
யதா² தே³ஹேந்த்³ரியாத்³யேஷு முக்²யம் ஸ்வஹ்ரு’த³யம் ஸ்ம்ரு’தம் ।
யத்ர ஜீவஸ்வரூபேண திஷ்ட²தி க³ணநாயக: ॥ 68॥
ததா² க³ணபதேரேதத்³ஹ்ரு’த³யம் பரிகீர்திதம் ।
அத்ர யோக³பதி:ஸாக்ஷாத்திஷ்ட²தி ப்³ரஹ்மநாயக: ॥ 69॥
அநேந க³ணநாத²ம் து யஸ்தோஷ்யதி நரோத்தம: ।
ஸ பு⁴க்த்வா ஸகலாந்போ⁴கா³நந்தே யோக³மயோ ப⁴வேத் ॥ 70॥
ஏவம் மதீ³யவாக்யம் தே ஶ்ருத்வா ப்³ரஹ்மஸுதா: பரம் ।
ப்ரணம்ய மாம் யயு:ஸர்வே ஸநகாத்³யாஸ்தபோவநம் ॥ 71॥

ஏகாக்ஷரமந்த்ரஸ்ய பஞ்சகம் ஸேவ்ய யோகி³ந: ।
க³ணேஶஹ்ரு’த³யம் ஜ்ஞாத்வா கா³ணபத்யா ப³பூ⁴விரே ॥ 72॥
ததோ நித்யம் க³ணேஶஸ்ய ஹ்ரு’த³யம் தே மஹர்ஷய: ।
ஜபந்தி ப⁴க்திஸம்யுக்தா ப்⁴ரமந்தி ஸ்வேச்ச²யேரிதா: ॥ 73॥
அதஸ்த்வமபி பா⁴வேந க³ணேஶஹ்ரு’த³யம் பரம் ।
ஸேவஸ்வ கா³ணபத்யேஷு முக்²யஸ்ததா² ப⁴விஷ்யஸி ॥ 74॥
முத்³க³ல உவாச ।
ஏவமுக்த்வா மஹாநாக³ம் ஶேஷாய ப்ரத³தௌ³ ஶிவ: ।
மந்த்ரமேகாக்ஷர ஸாங்க³ம் ஸ யயௌ தம் ப்ரணம்ய ச ॥ 75॥
ஸாத⁴யித்வா யதா²ந்யாயம் ஹ்ரு’த³யஜ்ஞோ ப³பூ⁴வ ஹ ।
நித்யம் ஹ்ரு’த³யகேநைவ துஷ்டாவ த்³விரதா³நநம் ॥ 76॥
க³ணேஶஹ்ரு’த³யம் புண்யம் ஶ‍்ரு’ணுயாச்ச்²ராவயேந்நர: ।
ஈப்ஸிதம் ப்ராப்நுயாச்சாந்தே ப்³ரஹ்மபூ⁴தோ ப⁴வேதி³ஹ ॥ 77॥
நித்யம் படே²ந்நரஶ்சேத³ம் ஹ்ரு’த³யம் க³ணபஸ்ய ய: ।
ஸ க³ணேஶோ ந ஸந்தே³ஹோ த³ர்ஶநாத்ஸித்³தி⁴தோ³ ப⁴வேத் ॥ 78॥
புத்ரபௌத்ரகலத்ராதி³லப⁴தே பாட²தோ நர: ।
த⁴நம் ஸுவிபுலம் தா⁴ந்யமாரோக்³யமசலாம் ஶ்ரியம் ॥ 79॥
ஏகவிம்ஶதிவாரம் யோ தி³வஸாநேகவிம்ஶதிம் ।
படே²த் க³ணபதிம் சிந்த்யம் ஸ லபே⁴தீ³ப்ஸிதம் ப²லம் ॥ 80॥
அஸாத்⁴யம் ஸாத⁴யேந்மர்த்யௌ க³ணேஶஹ்ரு’த³யேந யத் ।
ராஜப³த்³த⁴ம் த்ரிகாலேஷு மோசயேத்பாட² தோ விதே⁴ ॥ 81॥
மாரணோச்சாடநாதீ³நி வஶ்யமோஹாதி³காநி து ।
அநேந ஸாத⁴யேந்மர்த்ய: பரம் க்ரு’த்யம் விநாஶயேத் (ப்ரணாஶயேத்)॥ 82॥
ஸங்க்³ராமே ஜயமாப்நோதி வீரஶ்ரீஸம்யுதோ ப⁴வேத் ।
அஸ்ய பாடே²ந போ⁴ த³க்ஷ ந கிஞ்சித்³ து³ர்லப⁴ம் ப⁴வேத் ॥ 83॥
வித்³யாமாயுர்யஶ: ப்ரஜ்ஞாமங்க³ஹீநோங்க³மாப்நுயாத் ।
யம் யம் சிந்தயதே மர்த்யஸ்தம் தம் ப்ராப்நோதி நிஶ்சிதம் ॥ 84॥
நாநேந ஸத்³ரு’ஶம் கிஞ்சித்³ ஶீக்⁴ரஸித்³தி⁴கரம் ப⁴வேத் ।

ஸாக்ஷாத்³க³ணபதே: ப்ரோக்தம் ஹ்ரு’த³யம் தே மயா விதே⁴ ॥ 85॥
க³ணேஶப⁴க்திஹீநாய து³ர்விநீதாய வித்³விஷே ।
ந தே³யம் க³ணராஜஸ்ய ஹ்ரு’த³யம் வை கதா³சந ॥ 86॥
க³ணேஶப⁴க்தியுக்தாய ஸாத⁴வே ச ப்ரயத்நத: ।
தா³தவ்யம் தேந விக்⁴நேஶ:ஸுப்ரஸந்நோ ப⁴விஷ்யதி ॥ 87॥
மஹாஸித்³தி⁴ப்ரத³ம் துப்⁴யம் கதி²தம் க³ணபஸ்ய ச ।
ஹ்ரு’த³யம் கி புந: ஶ்ரோதுமிச்ச²ஸி த்வம் ப்ரஜாபதே ॥ 88॥
॥ இதி ஶ்ரீமுத்³க³லபுராணோக்த க³ணேஶஹ்ரு’த³யம் ஸ்தோத்ரம் ஸம்பூர்ணம் .. ..

